ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՊԵՏԱՐԱՆԻՆ ԳՈՒՅՔ ԱՄՐԱՑՆԵԼՈՒ, ԳՅՈՒՄՈՒ ԵՎ ՍՊԻՏԱԿԻ ՀԱՄԱՅՆՔՆԵՐԻՆ ԳՈՒՅՔ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Անհրաժեշտությունը

	
	Հայաստանի Հանրապետության Լոռու մարզպետարանին գույք ամրացնելու, Գյումու և Սպիտակի համայնքներին գույք հանձնելու մասին ՀՀ կառավարության որոշման նախագծի ընդունումը պայմանավորված է աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացվող բնակապահովման ծրագրի (այսուհետ՝ ծրագիր) շրջանակներում կառուցված գույքը դրա հասցեատերերին (ծրագրի շահառուներին և համայնքին) հանձնելու անհրաժեշտությամբ:

	2.
	Ընթացիկ իրավիճակը և խնդիրները

	
	Ծրագրի շրջանակներում կառուցապատումն իրականացնող Գլենդել Հիլզ փակ բաժնետիրական ընկերությունը (այսուհետ՝ Ընկերություն)՝ պետության և Ծրագրի շահառուների հետ կնքված եռակողմ պայմանագրերի հիման վրա, Ծրագրի շահառուներից ձեռք է բերել տնամերձ հողամասեր՝ այդ հողամասերում ընտանիքներին հասանելիք չափով (սենյակների թվով) բնակելի տների կառուցման նպատակով:

Թվով 258 բնակելի տների կառուցումն ավարտին է հասցվել, սակայն ընկերության սնանկացման պատճառով չի հանձնվել Ծրագրի շահառուներին: 

Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի թիվ ԵԿԴ/0048/04/15 գործով 2015 թվականի նոյեմբերի 18-ին ընդունված թույլատրվել է այդ բնակելի տներն օտարել Ծրագրի շահառուներին, որից հետո այդ բնակելի տների նկատմամբ գրանցվել է Ընկերության սեփականությունը:
Բացի այդ, Ծրագրի շրջանակներում Ընկերություն կողմից 2010-2012 թվականներին կառուցվել են Սպիտակ քաղաքի Վարպետաց և Գյումրի քաղաքի Մուշ-2-2 ու Անի թաղամասերը: Այդ թաղամասերի կենսագործունեության ապահովման նպատակով ընկերության կողմից կառուցվել են նոր կոմունիկացիոն համակարգեր, որոնք ներկայումս հանդիսանում են Ընկերության սեփականությունը:

Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի թիվ ԵԿԴ/0048/04/15 գործով 2017 թվականի մարտի 29-ի որոշմամբ թույլատրվել է նշված կոմունիկացիոն համակարգերն ուղղակի գործարքով օտարել Հայաստանի Հանրապետությանը:

Այդ պարագայում, անհրաժեշտություն է առաջացել վերը նշված 258 բնակելի տները հանձնել Ծրագրի շահառուներին և դրանով ավարտին հասցնել նրանց նկատմամբ ձևավորված պետական պարտավորությունների կատարումը, ինչպես նաև Սպիտակ քաղաքի Վարպետաց և Գյումրի քաղաքի Մուշ-2-2 ու Անի թաղամասերում կառուցված կոմունիկացիոն համակարգերը հանձնել համայնքներին՝ այդ թաղամասերի բնականոն շահագործումն ապահովելու նպատակով:

Բացի այդ, հաշվի առնելով, որ Ընկերության կողմից Ծրագրի շրջանակներում աշխատանքները կատարվել են պետական գնման պայմանագրերի շրջանակներում Ընկերությանը փոխանցված կանխավճարի հաշվին, անհրաժեշտություն կա նախագծով կարգավորել նաև գույքի արժեքների հաշվանցումը՝ կանխավճարից: Ընդ որում, հաշվանցման ենթակա չէ պետական գնման պայմանագրի համաձայն շինարարության 1 քառ. մետրի արժեքի մեջ ներառված աշխատանքների արժեքը: 

	3.
	Տվյալ բնագավառում իրականացվող քաղաքականությունը

	
	Ծրագրի շրջանակներում պետության կողմից ստանձնած պարտավորություններից մի մասի կատարում:

	4.
	Կարգավորման նպատակը և բնույթը.

	
	Որոշման նախագծի նպատակը՝

- Ծրագրի շահառու հանդիսացող 258 ընտանիքների նկատմամբ ձևավորված պետական պարտավորությունների ամբողջական կատարումն է՝ նրանց համար կառուցված բնակելի տները սեփականության իրավունքով նրանց հանձնելու միջոցով (ընդ որում, գործընթացն առավել արդյունավետ կազմակերպելու համար նախատեսվում է այն իրականացնել ՀՀ Լոռու մարզպետարանի միջոցով),

- Սպիտակ քաղաքի Վարպետաց և Գյումրի քաղաքի Մուշ-2-2 ու Անի թաղամասերի բնականոն շահագործումն ապահովելն է՝ այդ թաղամասերում կառուցված կոմունիկացիոն համակարգերը հանձնելու միջոցով,

- այդ գույքերի արժեքների հաշվանցումն է՝ պետական գնման պայմանագրերի շրջանակներում ընկերությանը տրված կանխավճարից: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր քաղաքաշինության պետական կոմիտեի կողմից:

	6.
	Ակնկալվող արդյունքը

	 
	Ծրագրի շահառու հանդիսացող 258 ընտանիքների նկատմամբ ձևավորված պետական պարտավորությունների կատարում, ինչպես նաև Սպիտակ քաղաքի Վարպետաց և Գյումրի քաղաքի Մուշ-2-2 ու Անի թաղամասերի բնականոն շահագործման ապահովում:


Տ Ե Ղ Ե Կ Ա Ն Ք

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՊԵՏԱՐԱՆԻՆ ԳՈՒՅՔ ԱՄՐԱՑՆԵԼՈՒ, ԳՅՈՒՄՈՒ ԵՎ ՍՊԻՏԱԿԻ ՀԱՄԱՅՆՔՆԵՐԻՆ ԳՈՒՅՔ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
Հայաստանի Հանրապետության Լոռու մարզպետարանին գույք ամրացնելու, Գյումու և Սպիտակի համայնքներին գույք հանձնելու մասին ՀՀ կառավարության որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  

Տ Ե Ղ Ե Կ Ա Ն Ք
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՊԵՏԱՐԱՆԻՆ ԳՈՒՅՔ ԱՄՐԱՑՆԵԼՈՒ, ԳՅՈՒՄՈՒ ԵՎ ՍՊԻՏԱԿԻ ՀԱՄԱՅՆՔՆԵՐԻՆ ԳՈՒՅՔ ՀԱՆՁՆԵԼՈՒ ՄԱՍԻՆ

 ԵՎ ԱՐԱԳԱԾՈՏՆԻ ՄԱՐԶՊԵՏՆԵՐԻՆ ԻՐԱՎԱՍՈՒԹՅՈՒՆ ՎԵՐԱՊԱՀԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	Հայաստանի Հանրապետության Լոռու մարզպետարանին գույք ամրացնելու, Գյումու և Սպիտակի համայնքներին գույք հանձնելու մասին ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:


Տ Ե Ղ Ե Կ Ա Ն Ք

